
shrIshivavarNamAlA stotram

శ్రీశివవర్ణమాలా   అథవా పరమశివాక్షరమాలికాస్తోత్రమ్

హర సామ్బసదాశివ సామ్బసదాశివ సామ్బసదాశివ సామ్బశివ ॥ధ్రువపద ।
అద్భుతవిగ్రహ  అమరాధీశ్వర అగణితగుణగణ అమృతశివ ।
సామ్బసదాశివ సామ్బసదాశివ సామ్బసదాశివ సామ్బశివ ॥ ౧
ఆనన్దామృత  ఆశ్రితరక్షక  ఆత్మానన్ద మహేశ శివ ।
ఇన్దుకలాధర  ఇన్ద్రాదిప్రియ   సున్దరరూప  సురేశ శివ ।
ఈశ సురేశ మహేశ జనప్రియ  కేశవసేవితపాద శివ ।
ఉరగాదిప్రియభూషణ  శఙ్కర నరకవినాశ నటేశ శివ ।
ఊర్జితదానవనాశ  పరాత్పర ఆర్జితపాపవినాశ  శివ ।
ఋగ్వేదశ్రుతిమౌలివిభూషణరవిచన్ద్రాగ్ని   త్రినేత్ర  శివ ।
ౠప మనాది ప్రపఞ్చ  విలక్షణ తాపనివారణతత్త్వ శివ ।
ఌఙ్గస్వరూప  సర్వబుధప్రియ  మఙ్గలమూర్తి  మహేశ శివ ।
ౡఊతాధీశ్వరరూపప్రియ  శివ వేదాన్తప్రియవేద్య  శివ । ౧౦
ఏకానేక స్వరూప విశ్వేశ్వర యోగిహృదిప్రియవాస  శివ ।
ఐశ్వర్యాశ్రయ  చిన్మయ చిద్ఘన  అచ్యుతానన్త మహేశ శివ ।
ఓంకారప్రియ  ఉరగవిభూషణ హ్రీంకారాది  మహేశ శివ ।
ఔరసలాలిత అన్తకనాశన గౌరీసమేత మహేశ శివ ।
అమ్బరవాస చిదమ్బరనాయక తుమ్బురునారదసేవ్య శివ ।
ఆహారప్రియ  ఆదిగిరీశ్వర భోగాదిప్రియ  పూర్ణ శివ ।
కమలాస్యార్చిత కైలాసప్రియ   కరుణాసాగర కాశి శివ ।
ఖడ్గశైలమృదుఢక్కాద్యాయుధ   విక్రమరూప  విశ్వేశ శివ ।
గఙ్గాగిరిసుతవల్లభ   గుణహిత శఙ్కర సర్వజనేశ శివ ।
ఘాతుకభఞ్జన  పాతకనాశన గౌరీసమేత గిరీశ శివ ।౨౦
ఙఙశ్రితశ్రుతిమౌలివిభూషణ   వేదస్వరూప విశ్వేశ శివ ।
చణ్డవినాశన  సకలజనప్రియ  మణ్డలాధీశ  మహేశ శివ ।
ఛత్రకిరీటసుకుణ్డలశోభిత   పుత్రప్రియ   భువనేశ శివ ।
జన్మజరామృతినాశన కల్మషరహిత తాపవినాశ శివ ।

ఝఙ్కారాశ్రయ  భృఙ్గిరిటిప్రియ   ఓంకారేశ మహేశ శివ ।
జ్ఞానాజ్ఞానవినాశక   నిర్మల దీనజనప్రియ  దీప్త శివ ।
టఙ్కాద్యాయుధధారణ సత్వర హ్రీంకారైద్య   సురేశ శివ ।
ఠంకస్వరూప సహకారోత్తమ వాగీశ్వర వరదేశ శివ ।
డమ్బవినాశన డిండిమభూషణ అమ్బరవాస చిదీశ శివ ।
ఢంఢండమరుక ధరణీనిశ్చల ఢుంఢివినాయకసేవ్య శివ । ౩౦
ణలినవిలోచన నటనమనోహర అలికులభూషణ అమృత శివ ।
తత్త్వమసీత్యాది వాక్యస్వరూపక నిత్యానన్ద మహేశ శివ ।
స్థావర  జఙ్గమ  భువనవిలక్షణ భావుకమునివర సేవ్య శివ ।
దుఃఖవినాశక దలితమనోన్మన చన్దనలేపిత  చరణ శివ ।
ధరణీధర శుభ ధవలవిభాస్వర ధనదాదిప్రియ  దాన శివ ।
నానామణిగణభూషణ నిర్గుణ  నటజనసుప్రియనాట్య  శివ ।
పన్నగభూషణ పార్వతినాయక పరమానన్ద పరేశ శివ ।
ఫాలవిలోచన భానుకోటిప్రభ  హాలాహలధర అమృత శివ ।
బన్ధవినాశన  బృహదీశామరస్కన్దాదిప్రియ   కనక శివ ।
భస్మవిలోపన భవభయనాశన విస్మయరూప విశ్వేస శివ । ౪౦
మన్మథనాశన మధుపాన ప్రియ  మన్దరపర్వతవాస  శివ ।
యతిజనహృదయనివాసిత ఈశ్వర విధివిష్ణ్యాది  సురేశ శివ ।
రామేశ్వరరమణీయముఖామ్బుజ సోమశేఖర సుకృతి శివ ।
లఙ్కాధీశ్వర సురగణసేవిత లావణ్యామృతలసిత శివ ।
వరదాభయకర వాసుకిభూషణ వనమాలాదివిభూష శివ ।
శాన్తిస్వరూప జగత్త్రయ  చిన్మయ కాన్తిమతీప్రియ  కనక శివ ।
షణ్ముఖజనక సురేన్ద్రమునిప్రియ   షాడ్గుణ్యాదిసమేత  శివ ।
సంసారార్ణవ  నాశన శాశ్వత సాధుహృదిప్రియవాస  శివ ।
హర పురుషోత్తమ అద్వైతామృతపూర్ణ  మురారి సుసేవ్య శివ ।
లాలితభక్తజనేశ నిజేశ్వర కాం నటేశ్వర కామ శివ । ౫౦
క్షరరూపాదిప్రియాన్విత  సున్దర  సాక్షి జగత్త్రయ  స్వామి శివ ।
సామ్బసదాశివ సామ్బసదాశివ సామ్బసదాశివ సామ్బశివ ॥ ౫౧
ఇతి శ్రీశివవర్ణమాలాస్తోత్రమ్    ।
శ్రీపరమేశ్వరమాతృకావర్ణమాలాస్తోత్రమ్  

